
Alþingi 
Erindi nr. Þ 141/50 

komudagur 4.10.2012

Alþingi - nefndasvið
Kristjana Benediktsdóttir Reykjavík, 4. október 2012

R12090144
Austustræti 8-10

150 Reykjavík HBL/gie

Efni:
Frumvarp um málefni innflytenda - umsögn

Á fundi borgarráðs var lögð fram umsögn mannréttindastjóra dags.1. október 2012 vegna 
frumvarps til laga um málefni innflytenda.

Meðfylgjandi er umsögn mannréttindastjóra.

Borgarráð samþykkti umsögnina.

Umsögn um framvarp til laga um málefni innflytjenda 64. mál

Mannréttindaskrifstofa fagnar því að nú liggi fyrir frumvarp til laga um málefni innflytjenda. 
Hins vegar má benda á að þrátt fyrir að frumvarpið eigi að tryggja þátttöku innflytjenda í 
íslensku samfélagi fjallar frumvarpið að mestu um stjórnsýslu málaflokksins. Nauðsynlegt er 
að í kjölfar þessa frumvarps fylgi annað frumvarp sem tryggir þjónustu við innflytjendur og 
skýri réttindi þeirra og skyldur.
Í 2. grein frumvarpsins er fjallað um Fjölmenningarsetur. Ekki er kveðið á um í frumvarpinu 
hvar Fjölmenningarsetur eigi að vera staðsett en í athugasemdum við frumvarpið kemur fram 
„ Í samræmi við ákvörðun ríkisstjómarinnar frá 5. apríl 2011 um eflingu atvinnu og byggðar á 
Vestfjörðum er gert ráð fyrir að aðsetur Fjölmenningarsetur verði áfram á Vestfjörðum“.

Í 3. grein frumvarpsins er fjallað um hlutverk Fjölmenningarsetur sem er m.a. að miðla 
upplýsingum til innflytjenda um réttindi þeirra og skyldur.

Hinn 1. janúar 2011 voru 21.143 erlendir ríkisborgarar með lögheimili hér á landi eða 6,6% 
landsmanna. Þar af voru tæp 14.000 erlendir ríkisborgara í sveitarfélögum á 
höfuðborgarsvæðinu og 2.000 til viðbótar í sveitarfélögum á Reykjanesi. Á Vestfjörðum 
öllum búa nú rúmlega 600 erlendir ríkisborgar. Vakin er athygli á því að fjöldi innflytjenda 
hér á landi hafa fengið íslenskan ríkisborgararétt.

Þann 1. janúar 2012 bjuggu 18.940 fyrstu og annarrar kynslóðar innflytjenda á 
höfuðborgarsvæðinu, eða 66,9% innflytjenda sem búsettir voru á landinu. Hlutfallið af 
mannfjölda var hæst á Vestfjörðum, en þar eru 13,4% mannfjöldans innflytjendur af fyrstu 
eða annarri kynslóð eða samtals 845 manns. Næst hæst er hlutfallið á Suðurnesjunum, þar 
sem 12,4% mannfjöldans eru innflytjendur eða börn þeirra.
Þegar þjónusta við hópinn er skipulögð verður að hafa í huga fjölda þeirra sem nýta 
þjónustuna en ekki aðeins hlutfall innflytjenda af íbúafjölda.



Í ljósi þessa telur mannréttindaskrifstofa nauðsynlegt að starfsemi Fjölmenningarseturs eða 
a.m.k. ráðgjöf til innflytjenda um réttindi þeirra og skyldur sé staðsett á höfuðborgarsvæðinu.

